
Ho‘oikaika Kino Mokuna 2 Ka Mo‘olelo o Kalei

Ka Mo‘olelo o Kalei

“E pa mai ana ka Ia me kekahi mau ao e puehu aku ana; helele'i ka ua i ke Ko‘olau a i
uka no ho'i; e pa mai ana ka moa‘e he 10 a i ‘ole 15 mile o ka hola . . .” Ua ho‘opio ‘o
Kalei i ka I€ki0 a nana wikiwiki akula ‘o ia i waho o ka puka aniani. No ke aha mai e uku
‘ia aku nei ke kanaka no ka ho‘opuka ‘ana aku i ka nahou anila like i kéla me kéia 137
no‘ono‘o iho ai ‘o ia i kona puka ‘ana aku i ka hale o kona kupunahine. Ua ‘ua ‘oli‘cli aku
‘o Kalei, “A hui hou e ku‘u Tata!”

Aia kona kupunahine i waho ke ki wai nei i kana mala i piha loa i na ‘okika, na 1af,
na puamélia, na ‘awapuhi a me na kupukupu. “I |a maika'‘i ia ‘oe e ku‘u mo‘opuna,” ke
pane aloha a Tata.

Ua pi‘iwa ‘o Kalei i ka ‘ike ‘ana aku i kona Tatu i waho. “Al Ua kuhihewa wau, ke hana
aku nei ‘oe i loko o ka hale.” | kona ne‘e ‘ana aku i kona kupuna, ua ‘ikemaka ‘o ia i ka
uluwehi o na pua i ka malama maika‘i a TGtd ia lakou. A ua honihoni akula ‘o ia i kona
kupunahine.

Ua pe‘ahi lima mai ‘o Tutd e ho'i mai ‘o Kalei a kali iki. Koho maila ‘o ia i ka puamélia
melemele a nani loa. ‘Upiki malie maila ‘o ia i ka pua me ke koali pd ‘ana. Ua mahalo ‘o
Tatd i ka hemolele o ia pua.

Ua ‘ike ‘ia ka pa ‘olu‘olu o na lihi o ka pua e Tatd, a péla pi me kona honi ‘ana ihola i
kona ‘ala. Pili kona maka i punia maila ke onaona o ka pua i kona ihu. ‘O kona mino‘aka
akula no ia. Me ka huli ‘ana akula ia Kalei, lono mai kona aloha pénei: “HU maila ku‘u
ha‘aheo ia ‘oe, e Kalei. E a‘o mai ‘oe i na ha‘awina a pa‘a loa, ‘ea?” A ho‘opa‘a akula ‘o
ia i ka pua ia hope o ko Kalei pepeiao.

A ‘Olelo aku ‘o Kalei me ka mino‘aka, “Maopopo ia‘u, e TGtl,” a holo akula ‘o ia i ke kula
me ka pumehana o ke aloha o kona wahi tatd. Ua pomaika‘i ‘ia ‘o Kalei i ka noho pu
‘ana mai me kona tatd.

He wahi kaikamahine akamai loa ‘o Kalei, aka, ‘ano nui a kaumaha kona kino. “A nui
hou a‘e ka mea e aloha aku ai,” e ho‘opuka mau aku ai ‘o Tatd. Ho‘'ohenehene pinepine
‘ia ‘o Kalei no ka pu‘ipu‘i o kona kino, aka, he mea ‘ole ia ia Kalei. E ha'i mau mai ana ‘o
Tatd, no loko mai kou waiwai a ‘a‘ole no ka ha'i ‘Olelo ko kakou waiwai.

Hiki ke ‘ike ‘ia ka ha‘aheo o Kalei i loko o kona ‘ano. He ‘ano ‘oli‘oli kona ‘ano a he mau
maka hulali nd ho'i. A me kéia i ‘ike ai na kanaka a pau i kona u‘i a me kona nani mai

loko mai n6. Ua ahuwale ka ‘Olelo no‘eau i a‘o aku ai ‘o Tutu ia ia ma kdna mau hana a
pau.

Ua kipa ‘o Kalei i ka hale o kona hoa aloha ‘o Nani ma ke ala nui like. Aia ‘o Kalei laua
‘o Nani i na papa like mai ka papa malaa‘o mai. “Aloha e ‘Anaké,” i ho‘opuka aku ai ‘o
Kalei. A honihoni akula ‘o ia ia ia me ka ‘umia a ka hanu. He ‘ala puhi paka ko ‘anakeé a i
kekahi manawa, hiki ia Kalei ke honi i ka paka ma luna o kona lole pono‘i. Ho‘opailua! |
kekahi manawa, hiki ke honi ‘ia ke ‘ala paka ma luna o ko Nani lole n6 ho'i.

A ha‘i akula ko Nani mama ia Kalei, “Ane‘ane makaukau ‘o Nani. Alia iki ‘oe!” E kaula'i
ana ‘o ‘Anakeé i na lole ma ka laina. ‘Oiai ‘o Kalei e kali ana, ua kokua ‘o ia ia ‘Anaké ma
ke kaula‘i ‘ana a‘e i na lole, a no laila, ua ho‘omaha iki ‘o ‘Anaké a ho‘omaka ‘o ia e puhi
paka. Ua ho‘a ‘o ia i kana kikaliki a puhi ‘o ia i na lina uahi. Ua nana ‘o ia ia lakou a
ho‘onanea ‘o ia i ka nalowale ‘ana o kana i puhi ai.

‘Upa maila ‘o Nani i ka pani puka me ke aloha ‘ole aku i kona wahi mama. He mau
wawae maku‘e 16'ihi ko Nani a he u‘i kona lauoho. Ua pu maila ‘o ia i kona lauoho a
pa‘a ma kona po‘o i kana kahi Kahiki. U‘i loa ‘o ia e like me kona kaikua‘ana, aka, ‘oko‘a
ke ‘ano o Nani. Ua aloha mai ‘o Nani ia Kalei a naue pu akula laua me ka wala‘au nui
‘anai ke kula.

| ko laua ho‘ea ‘ana aku i ke kula, e mele aku ana ‘o Kalei, “He Pd‘alima pau hana,
‘a‘ohe hana a ka Po‘akahi . . . ta da da da da da da da da da! Aug, ‘a‘ole hiki ia‘u ke
ho‘oki i ke mele ‘ana aku i kéia mele. Hau‘oli nd wau i kéia 13, he P6‘alima. Ua pono ka
ho‘omaha ‘ana!” i mahalo iki aku ai ‘o Kalei.

“He aha mai nei kau e ke hoa, he 1a nui kéla Po‘akahi aku nei!” i ho‘opa‘apa‘a ai ‘o Nani
me ka pohihihi i ka ‘Olelo huikau a Kalei.

A pane akula ‘o Kalei, “E Nani, ua pa‘ahana wau i ka pepa nui a Mike Char.” A e nana
aku ana ‘o ia ia Nani me he mea ala e ‘Olelo ana ‘o ia, ‘a‘ole na‘e ‘oe i poina i ka pepa
nui?!?

“E huikala maiia‘u,” i pakiké ai ‘o Nani me ka pe‘ahi ‘ana o kona lima. A ua ‘aka‘aka
pd maila laua.

Ua holo ka manawa a kani ka pele me ka ho‘opu‘iwa ‘ana aku i na haumana. Pakele
aku na haumana, aka, ua kali ‘o Kalei ia Nani. “E ku, e Jesse!” i ‘ua nui ai ‘o Nani a

© 2008 by PREL Ha'awina Haumana 2-2



Ho‘oikaika Kino Mokuna 2 Ka Mo‘olelo o Kalei

ka‘alo wikiwiki akula ‘o Jesse ia Kalei. Uluhua loa ‘o Nani a ka‘alo no ho'i ‘o ia ia Kalei
me ka nana ‘ole ia ia.

“E alia mai e Nani. Pololi paha ‘oe, aka, e alia iki,” i ho‘ohenehene ai ‘o Kalei. ‘A‘ole i kali
iki ‘o Nani ia Kalei a ua maopopo no ia Kalei ka nui o ko Nani huht. “E Nani, e kali mai
ia‘u!” i ‘ua akula ‘o Kalei no ka pa‘akiki o ka hui ‘ana aku me Nani. E alualu aku ana ‘o
Kalei ia Nani, a laila, ua ki ‘oko‘a ihola na wawae ‘elua o Nani. | kona huli ‘ana mai, ua
‘ena‘ena kona maka a kiinou kona po‘o. Hopohopo ‘o Kalei ia ia, “He aha |a kou pilikia e
Nani?”

“A he pilikia ko‘u a he wabhi pilikia ana kéia no ka haumana nana no i kakau i kéia!” i
namunamu aku ai ‘o Nani.

“He aha ia mea i kakau ‘ia?” i niele ihola ‘o Kalei.

“E ia ka!” A laila, ua ho‘ike ‘o Nani ia Kalei i ka lekauila. E heluhelu ana ‘o Kalei i ia
lekauila me ka ‘Glelo ‘ino e pili ana i ka ho‘omalimali ‘ana a me ka honihoni ‘ana o Nani i
kekahi haumana papa ‘ehiku, aka, ‘oi loa aku ka ‘ino o na hua‘dlelo i loko o ia lekauila.
Me ka pu‘iwa nui o Kalei, ua maopopo no ia ia, ua ‘ike ‘é ‘ia kéia lekauila e na haumana
o ka laua papa a me ke kula holo ‘oko‘a n6 ho'i paha.

Aué! Hu ka hilahila, ‘o ia ka mana‘o o Kalei a ua ‘ike n0 ‘o ia he wahi ‘i‘o n0 paha ko ka
lekauila. Nui ko Kalei aloha i kona hoa makamaka, kohu kuahine no laua, aka, ua ‘ike
maka ‘o Kalei i ke ‘ano ho‘omalimali kane o Nani a ‘a‘ole ‘o Kalei i makemake nui i ia
‘ano ona. He mea ma‘a mau ka ‘Glelo ‘ana a Nani no na kane nohea a pau ana i
ho‘ohihi ai. ‘A‘ole ‘o Kalei i ho‘olohe pono i ka Nani ‘Glelo a ua ho‘a‘o mau ‘o ia e ho‘alo i
kana ‘Olelo e pili ana i nd kane.

Ua ha'i ‘o Kalei ia Nani me ka minamina, “He ‘ino maoli no!”

“Ae. Ho‘okae aku wau ia ia!” i ‘ua ai ‘o Nani me ke ka'ili ‘ana mai i ka pepa i piha i na
‘Olelo ‘ino mai loko mai o na manamana lima o Kalei. |a 1aua e hele aku ana i ka hale
‘aina, ua pi‘i koke ko Nani huht a namunamu akula ‘o ia, “Maopopo ia‘u ke kaikamahine
nana i kakau i kéia lekauila ‘ino a e aho ‘o ia e maka‘ala mai ia‘u!”

“E alia e Nani! Na wai la i kakau i ka lekauila?” A e alualu ana ‘o Kalei ia Nani me ka ‘ua
‘ana aku, “E Nani, e kali mai ia‘u. Na wai 1a?”

“Maopopo le‘a ia‘u ka mea i kakau i kéia lekauila a e minamina ana ‘o ia ia‘u!” A pi‘i hou
a‘ela ko Nani huhda.

“E Nani, e maka‘ala i kau hana,” i noi ai ‘o Kalei me ka ho‘olu‘olu i kona hoa, aka, ‘a‘ole
hiki ke ‘alo a‘e. Pau ko Nani no‘ono‘o i ka nui o0 kona huhda.

Ua komo aku ‘o Nani i loko o ka hale ‘aina a hele akula ‘o ia i mua pono o ka hui
hauwala‘au e noho pt ana ma ke pakaukau ho‘okahi. Lilo kéia hui i ka ‘aka‘aka nui a
‘a‘ole lakou i ‘ike ia Nani e hele mai ana. “He aha la ka ‘oukou e ‘aka‘aka nei?” i ninau ai
‘o Nani me ka leo huht loa a kiloi ‘o ia i ka pepa ana i ho‘onuminumi iho ai i loko o ka
po‘ai 0 ia mau hoa haumana. “Pehea |a? He mea ‘aka‘aka loa kéia ia ‘oukou?” A ua
pa‘a na waha a pau i ka pu‘iwa loa i ka nui o ko Nani huha, aka, kaka‘a maila na maka o
Tanya.

Aia ‘o Keola me lakou ma ia pakaukau a ho‘opuka a‘ela ‘o ia i kona mana‘o me kéia,
“Ua aha ‘ia mai nei. Ua hala kekahi mea ia‘u?”

Me ka pane ‘ole ia Keola, ho’onui ‘o Nani i kona leo penei: “He mea ‘aka’aka loa kéia,
‘ea?” A ki'i akula ‘o ia i ka pepa i numinumi ‘ia ma ke pakaukau a hapai ‘o ia i luna me
ka ho’ike ‘ana aku ia lakou pakahi a pau i ia pepa. ‘Oiai ‘o ia € uhae ana i ia pepa, ua
ho’oweliweli ‘o ia ia lakou, “E akahele ia’'u ma hope o ke kula!” A ‘o kona kiloi wale akula
no ia i ka ‘Opala i ka ‘tha o Tanya.

E maha‘oi mai ana na hoa kula ma na pakaukau ‘€ a‘e a ua hoihoi lakou i ka pilikia. E
kGamuamu ana ‘o Kalei me Nani, aka, ‘a‘ohe ona hoihoi i ka hakaka ‘ana. A ma mua o
ko kekahi kaikamahine pane ‘ana aku ia Nani, ua ha‘alele akula ‘o ia me ka hahai pu
‘ana o Kalei ma hope ona.

Ua ho'i ‘o Kalei laua ‘o Nani i ka papa me ke kama'ilio ‘ole. ‘Oiai e noho pu ana laua ma
na alapi‘i i mua o ka lumi papa, ua ninau ‘o Kalei ia Nani no kona maopopo ‘ana o ke
kaikamahine nana i kakau i kéla lekauila ‘ino loa.

“A'ole maopopo le‘aia‘u,” i pane ai ‘o Nani.
“Kahaha!” i ho‘opuka pu‘iwa ai ‘o Kalei i kdna i ‘Glelo ai.

Ua wehewehe akula ‘o Nani me ka ‘eha o ka na‘au, “A‘ole maopopo le‘a ia‘u, aka, ‘o ia
no pahal”

“Aué e ke hoa! Ua ho‘ahewa ‘oe ia Tanya a ‘a‘ole maopopo le‘a ia ‘oe?!?” E minamina
aku ana ‘o Kalei ia Nani a ua kilou kona po‘o a pa kona mau kuli. ‘Eha ke aloha o Kalei
i kona hoa aloha. Aué ko Nani ‘ano, kohu hapele kona huht. ‘A'‘ohe na‘e mea e malie ai
‘o ia.

E noho mu ana laua ma na alapi‘, a laila, ua puehu aku ‘o Kalei ia Nani penei: “E Nani,
pili loa nd kaua, aka, ‘a‘ole hiki ia ‘oe ke ho‘ahewa ia ha'‘i ina ‘a‘ole maopopo le‘a ia ‘oe.
Pehea |a inad hakaka ‘olua ‘o Tanya a ‘a‘ole ‘0 Tanya ka mea nana i kakau i kéla lekauila
‘in0?”

Ua nana ‘o Nani ia Kalei. “Maopopo ia‘u, aka, ua huhd loa wau! ‘A‘ole wau makemake
iki ia ia. No ke aha mai ka loko‘ino o na kanaka?” ‘A‘ole hiki ia ia ke kdomi i ka ‘eha a e
kulukulu iho ana kona wai maka.

‘A'ole ma‘a ‘o Kalei i ka ‘ike ‘ana aku i na wai maka o kona hoa pili. Kilolani ‘o Kalei i na
ao uliuli me ka makemake e komo mai ai na hua‘dlelo maika'‘i e ha‘i aku ai ia Nani. A
laila, ua lohe mai n0 ‘o Kalei i ka leo nahenahe o kona kupunahine a hanu maila ‘o ia a
ho‘opuka ‘o ia ia Nani me kéia, “E Nani, he mau hoa pili kdua no ka wa Ig‘ihi. A
maopopo no ho'i ko‘u ‘ano ia ‘oe. ‘A‘ohe o‘u hoihoi i ka wala‘au ‘ana no ko‘u mau
makua.”

Ki‘ei ‘o Nani ia Kalei me ka hoihoi, no kea mea, ‘a‘ole ‘o Kalei i ha'i iki aku ia ia i ka
mo‘olelo no kona mau makua.

“Ho‘omaopopo wau i ka manawa a ku‘u tGtd i ki‘i mai ai ia‘'u ma ke kula, ma ka la ho'i i
hala ihola ku‘u mau makua i ka ulia ka‘a. He mea ma‘a mau ka hiamoe ‘ana ma ka hale
o ku‘u mau kidpuna i ka manawa i holoholo aku ai ku‘u mau makua. Ua kaumaha ‘o ia
ke nana aku a i kona ki‘i ‘ana mai ia‘u, pehu nui kona mau maka. A ia maua no a kau
ma luna o ke ka‘a, ‘o kona ué ‘ana ihola no ia. E kulukulu nui ana na wai maka ona.”

‘A‘ole ‘o Nani i no‘ono‘o i na kumu e hanai ‘ia nei ‘o ia e kona tttd. Poina mau ‘o Nani i
kéla 1a mainoino i hala aku ai ko Kalei mau makua a me ka ‘eha nui o ko Kalei na‘au ma
hope aku. A ‘Glelo ‘o Nani ia Kalei, “O ia ndo ke kumu i hele pinepine aku ai ‘oe i ke
ke‘ena me ka ué ‘ana aku.”

“Ae. He keu a ke kaumaha i ia manawa. Ho‘'omaopopo wau i ko‘u mau mana‘o ‘ino no
ko‘u make ‘ana. ‘A'ole wau i makemake i ku‘u nohona, no ka mea, ‘a‘ole kipono na
makua ‘ole i na keiki.”

Ua ho‘omaha iki ‘o Kalei a nana ihola ‘o ia i ka ‘aina. Aia ka puamélia a kona tata i
ha‘awi aku ai ia ia a ‘ohi maila ‘o ia. “Ua ha'i mai ku‘u tutd ia‘u, he kumu ko kakou no
kéia ola nei i loko nd o ko kakou maopopo ‘ole ‘ana mai o ia kumu. E ola ana kakou
pakahi no ka ho'okd ‘ana i kekahi mea. No kakou ke kuleana o ka ho‘omaika‘i ‘ana i
kéia nohona, p€la pi me na kalena a me ka loea e like me ka puamélia!” i ‘Olelo ai ‘o
Kalei me ka ‘aka‘aka pu i kana ‘Olelo ponofi.

A ua poOniuniu ‘o Nani i kana ‘Glelo a ninau wale akula ‘o ia, “He aha mai kau?”

A wehewehe hou akula ‘o Kalei ia Nani, “lke pinepine ‘ia na puaméliai ‘6 ai ‘ane'i, ‘ea?
A ‘Olelo mau ko‘u tatl ‘a‘ohe o kakou mahalo i n& puamélia ‘oiai lakou e kupu nei i na
wahi a pau. He mea ma‘a mau ia i ko kakou mau maka, aka, ina pa‘a ho‘okahi puamélia
| ka pepeiao o kekahi kaikamahine, he u‘i maoli n0 ‘o ia! A ke ‘ike ‘ia mai e na kanaka,
he mea ho‘ohau‘oli ‘o ia. A no na puamélia i ‘ako ‘ole ‘ia, ha'ule iho lakou i lalo i hiki i na
puamélia hou a‘e ke mohala.”

E nana ana ‘o Kalei i kona hoa pili me ke aloha nui a me ka mana‘olana i kona ho‘olohe
pono ‘ana. “Olelo ku‘u tdtd, e noho kakou e like me ka puamélia i koho ‘ia he kiikawa.
‘Olelo n6 ho'i ‘o ia, ua koho ‘ia na kanaka a pau a he lua ‘ole, aka, he koho nd ho‘i ko
kakou pakahi no ka hana kipono a i ‘ole no ka hewa. A péla paha ka mana‘o o ku‘u
mau makua ina aia laua ma ‘ane‘i. Ha'o wau ia laua.”

“Pomaika'’i ‘ia no ‘oe, e Kalei, no ka mea, malama pono ‘ia ‘oe,” i ‘Olelo ai ‘o Nani. |
kekahi manawa, makemake ‘o Nani e ho‘opili mai kona makuahine i ke ‘ano o ko Kalei
tata.

“E Nani, e waha he‘e ana na kanaka. He mau ‘oia‘i‘c n0 ia a he ho‘opunipuni nd paha,
aka, nou no ka ‘oia‘i‘o. Ina koho pono ‘oe, e Nani ‘a‘ohe kumu 0 na kanaka ‘é a‘e e
‘Olelo ‘ino ai e pili ana ia ‘oe.” Ua ‘ae mai ‘o Nani a noho pu laua me ka mahalo no ko
laua pili pt ‘ana.

E ‘akoakoa mai ana na haumana a pau ma ke kani ‘ana o ka pele mua. ‘Umi wale no
minuke i koe a ho‘omaka ka papa. Ua wehe ‘o0 Mike Char i na pani puka a e naue ana
na haumana a pau i ko lakou noho. Holo hou ‘o Jesse i mua 0 nd haumana a pau a
nuku maila ‘o Mike Char ia ia no kona holo ‘ana ma ka lumi papa. Ua noho ‘o Nani i lalo
me ka no‘ono‘o ‘ana i ka pilikia ma mua o ka wa ‘ai.

Ia Kalei e naue ana i kona noho pono'i, ua kau ‘o ia i ka puamélia ma luna o ko Nani
pakaukau. Mino‘aka maila ‘o Nani a lalau ‘o ia i ia pua. E koaliana ‘oiaiiapuaae
nana ana ‘o ia i ke ke‘oke‘o o loko lilo o ka pua. He u‘i n0 ka launa ‘ana o ke ke‘oke‘o
me ka melemele o ia pua. Pehea e u‘i loa ai kéia puamélia Iiili'i me ‘elua waiho‘olu‘u
wale n6? A pa kona manamana lima i ka palupalu o na lihilihi a hanu i ke ‘ala onaona o
ia pua.

E nana aku ana ‘o Kalei ia Nani i ka ho‘opa‘a ‘ana i ia puamélia i kona pepeiao a
mino‘aka iki maila ‘o Kalei. He ‘ikepapa lua ko ku'u tdatd i ka pono o kekahi puamélia i

kéia 1a? Ua wae malie ‘o ia i ia pua. A e nunenune ana ‘o Kalei i ka loli ‘ana o ko Nani
‘ano i kona kahiko ‘ana i ia puamélia.

A e no‘ono‘o nui ana ‘o Nani ia ia iho. Hiki paha ia ia ke ho‘omaka hou me ka ho‘olohe
‘ana mai i ka ‘Olelo a Kalei. Ua ho‘oholo ‘o ia e ‘imi a loa‘a ‘o Tanya a mihi wale aku ia
ia. E pa iki mai ana ka pua ma kona pepeiao a he wahi ho‘omaopopo kéia pa no ka mihi
‘ana aku ia Tanya, a laila, ua ho‘'omaka ‘o ia i kana ha‘awina makemakika.

Mokuna 2 Ha‘awina 1
Ke Ka‘ao o ka Mana o ka ‘Olelo

| kekahi ahupua‘a, e naue mai ana he kane i ke kulana kauhale me ka waha he‘e e pili
ana i kekahi kane a‘e. He mau hoa pili laua ma mua loa aku.

Ua komo mai ka minamina i loko o ka na‘au o ke kane nana i ‘Glelo ‘ino, a no laila, ua
kipa akula ‘o ia i ka hale o kona hoa aloha, a ha‘i pololei akula ‘o ia i ia hoa aloha no
kona ho‘owahawaha ‘ana aku, a nana n6 i ho‘omaka i na lonoa a pau loa e puni ana ke
leo, noi ha‘aha‘a ke kane i kona hoa aloha e kala mai ‘o ia ia ia no kana hana hewa. A
ind ho‘oko ‘ia kéia noi, ua ho‘ohiki ‘o ia i kona hoa aloha i ka ho‘okd ‘ana i na ‘ano hana
like ‘ole i wahi mihi no kona ho‘owahawaha ‘ana.

Ua nihi ka nana ‘ana a ka hoa aloha i hana ‘ino ‘ia e ka waha he‘e, a laila, ho‘opuka
a‘ela ‘o ia i kéia, “He hana paha e hana aku ai . . . ” Ho‘omaha iki ‘o ia no ka no‘ono‘o
‘anaiaiaiho, a ho‘omau ‘o ia i kdna ‘Olelo, “E ho'i aku ‘oe i kou hale a lawe aku i kekahi
uluna huluhulu i waho o ka hale. E ho‘owehe i kéia uluna, a laila, e ho‘opuehu a
ho‘oku‘u ‘oe i nd huluhulu i ka makani. Ma hope mai, e ho‘i mai ia‘u i kéia wahi nei.”

A ‘o kona mahalo akula no ia me ka ‘oli‘oli o ka na‘au a holo akula kona mau wawae i
kona hale pono‘i. Ua ka'ili maila ‘o ia i kekahi uluna mai luna mai o kona pela moe, a
laila, ua holo akula ‘o ia i waho. Ua ‘oki né ‘o ia i ia uluna i ka pa hale a nana akula i ka
puehu ‘ana mai o ka makani i na huluhulu a pau loa a lawe lilo ‘ia akula lakou i ‘0 a'i
‘ane’i e ka makani. Ma hope mai, ua ho'i akula ‘o ia i kahi o kona hoa aloha a ha'‘i akula
‘oiaiia hoa aloha, “Ua ho‘okd aku nei wau i kou makemake. E kala mai anei ‘oe ia‘'u?”
“E kala ‘ia ana n0 paha ‘oe,” i pane aku ai ka hoa aloha ia ia. “Ho‘okahi wale né mea i
koe. E ‘ohi‘ohi mai ‘oe i kéla me kéia huluhulu a ho‘okomo hou i loko o ka uluna.”
“A'ole hiki! ‘A‘ole hiki ia‘u ke huli a loa‘a kéla me kéia huluhulu,” i namunamu nui aku ai
ke kane. “Ua puehu na huluhulu i ka pa ‘ana mai o ka makani!”

Pane akula ka hoa aloha penei, “A ‘o ia! He makemake ‘i‘o n6 kou e ho‘oponopono i ia
pilikia, aka, he like n0 me ka pa‘akiki loa o ka ‘ohi‘ohi ‘ana mai i kéla mau huluhulu a
pau loa, péla pu no ka pa‘akiki o ka ho‘oponopono ‘ana i kau ‘Olelo ho‘ohalahala.”

(Adapted from a story in “Words That Hurt, Words That Heal,” by Joseph Telushkin)

Mokuna 2 Ha‘awina 1
E No‘ono‘o Mua ‘Oe, a Laila, e Ho‘ike i Kou Mana‘o

| kekahi 1a, ma hope o ke kula, ua ho‘i ‘o Jona i ka papa no ke ki‘i ‘ana mai i kana ‘eke
ha‘awe. ‘Elua wale nd kanaka i loko o ka papa—‘o ia ho'i ke kumu a me kekahi hoa
papa ‘o Kai kona inoa. E noho ana ‘o Kai ma luna o ka noho ma ka ‘ao‘ao o ko ke kumu
pakaukau. E kiinou iho ana ko ka haumana po‘o a e kulukulu iho ana na waimaka ona.
la ia e ué ana, e ‘Olelo hawanawana aku ana ‘o Mike Liu ia Kai.

Ma hope mai o ia ‘Olelo ‘ana, ‘o ke ki‘i akula n0 ia 0 Jona i kana ‘eke ha‘awe a puka
akula ‘o ia i waho o ka puka komo. ‘A‘'ohe ona wahi ‘ike i ka mea i kupu mai neia e
no‘ono‘o nui ana ‘o ia i ke kumu i kaumaha nui ai ‘o Kai. Ua kolohe paha ‘o Kai? Ua
maika‘i ‘ole kdna hana ma ka ho‘ike a na haumana i hana ai i ka papa i nehinei? Ua
pilikia kona ‘ohana ma ka hale? | ko Jona hele ‘ana i ka holo€g, ua ‘ike kona maka i kona
mau hoa papa, ia Amber laua ‘o Kelly.

E no‘ono‘o ‘oe i Ke K4‘ao o ka Mana o ka ‘Olelo. E ha'i anei ‘o Jona e pili ana i na mea
ana i ‘ike aku nei i ka lumi papa me kona mau hoa aloha? No ke aha mai? He aha
kekahi mea a Jona e hana aku ai ma mua o kona ho‘olaha ‘ana aku i kana i ‘ike aku
nei?

Ho‘oikaika Kino

Mokuna 2 Ha‘awina 1
Ha‘awina no na Hua‘olelo

E ho‘opihapiha ‘oe i kéia ha‘awina.

Mokuna 2 Ha‘awina 1

E kakau ‘oe i
kekahi hua‘oclelo
Ka (1 H HH H
= Ka Mana‘o li‘ili‘i mai loko o
Hua‘dlelo =
ka hua‘olelo
holo‘oko‘a?
Ka

Hauwala‘au

Ka Lonoa

Ka ‘Olelo
Ho‘ino

Ka ‘Olelo
Pakiké

Mokuna 2 Ha‘awina 1
Ha‘awina no na Hua‘odlelo Loina Hawai‘i

E ho'opili ‘oe i keia mau hua‘dlelo Na Mana‘o:

me kona mana‘o pololei:

Ke Aloha a) ‘O keia kau hana i kekahi mea au e aloha
nui ai.

Ka Malama e) ‘O keia ke ‘ano o ka na‘au o ka po‘e Hawai'i.

Ka Ha‘aha‘a i) E kali malie ‘oe. ‘A‘ole ‘oe hana wikiwiki.

Ke Ahonui 0) ‘O keia ka hana a na makua i na keiki.

He mau mana‘o kipono a ikaika loa ko ia mau hua‘dlelo. E haku ‘oe i kekahi hopuna‘dlelo e
wehewehe ana i ko ha‘i hd‘ike ‘ana aku i ka mana‘o o ia hua‘dlelo. (E like me kéia: Pehea e
ho‘ike ‘ia ai ke aloha? Pehea e malama ‘ia ai kekahi mea? Pehea e ho'ike ‘ia ai ka
ha‘aha‘a? He aha ke ‘ano o ke kanaka nona ke ahonui?)

Ke Aloha Ka Malama

Ka Ha'aha‘a Ke Ahonui

Mokuna 2 Ha‘awina 2

Mokuna 2 Ha‘awina 2
He Waihona ‘Ike no ka Ho‘oma‘au

He aha ia mea
‘o ka
ho‘oma‘au?

| ka no‘ono‘o ‘ana e pili ana i ka ho‘oma‘au ‘ana, ‘upu mai paha ka mana‘o o ke keiki nui loa ma ke

kahua pa‘ani e ‘aihue ana i ke kala ‘aina awakea a e pahu aku ana paha ‘o ia i na keiki li‘ilii i ‘0 a i

‘ane‘i. Ai ka hapa nui o ka manawa, e no‘ono‘o kakou no na keiki kane. Aka, he keiki kane a i ‘ole

he kaikamahine ka mea ho‘oma‘au a he kanaka nui ia a i ‘ole he kanaka li‘ili‘i no ho‘i ia. ‘A‘ocle no

like a like ke ‘ano o ka hana ‘ino ‘ana a ka ho‘oma‘au, aka, he like no a like lakou ma ho‘okahi ‘ano:

makemake no Iakou a pau loa i ka ho‘eha ‘ana aku ia ha'‘i a makemake no lakou e ho‘ike i ko lakou

mana nui. Eia ka mea nui no ka ho‘oma‘au ‘ana, he hana HEWA no ia. He ‘eha na‘au ka hopena o
ia ‘ano hana a ‘A‘OHE KUPONO.

Na ‘ano o ka
ho‘oma‘au
‘ana

No ka ‘Olelo ho‘oma‘au ‘ana, ‘ike ‘ia kéia ‘ano hana ke ho‘opuka ‘ia aku na hua‘dlelo no ka
ho‘ike ‘ana aku i ka mana. No ka ho‘eha ‘ana aku i ko ha'‘i na‘au, he ho‘ohenehene a ho‘ouluulu.
‘O kéia ‘ano ho‘oma‘au ‘ana ka hana ma‘a mau me na keiki kane a me na kaikamahine.

No ka ho‘oma‘au kino ‘ana, ‘ike ‘ia kéia ‘ano hana ‘o ia ka ho‘oku‘i ‘ana aku a ke kanaka
ho‘oma‘au ia ha'‘i. He pa'i, he hili, he peku, he pahu kana hana i ke kino o kekahi kanaka. He
hana ma‘a mau kéia ma waena o na keiki kane, aka, e ho‘oma‘au nd ho‘i na kaikamahine.

No ka ho‘oma‘au pilikdnaka, ‘ike ‘ia kéia ‘ano hana ke ho‘eha ke kanaka ho‘oma‘au ia ha'i
ma o kona pilina me ia. Ho‘okano ka mea ho‘oma‘au e pa‘ani pu a i ‘ole e ‘dlelo me kekabhi
kanaka. A paipai ‘o ia i na kdnaka ‘é a‘e e komo pu i ia hana ‘ino i kekahi kanaka. He hana ma‘a
mau kéia ma waena o na kaikamahine ma kahi o na keiki kane.

‘O wai na
kanaka i loko o
kéia pilikia?

Ka Ho‘oma‘au—O ke kanaka kéia e makemake nui i ka mana a hana ‘ino aku ‘o ia i kekahi
kanaka ‘€ a'e ma o ka hana a kona mau lima a i ‘ole ka ho‘eha ‘ana i ka na‘au.

Ka Mea Ho‘oma‘au ‘la—'O ke kanaka kéia e ho‘ohenehene ‘ia ana, ke kanaka e pa'‘i ‘ia ana
a i ‘ole ke kanaka e ho‘eha ‘ia ana.

Ka Mea ‘lkemaka Wale Aku—‘O na kanaka kéia e nana mai ana i ka ho‘oma‘au a me kana
hana ‘ino i kekahi kanaka ‘é a‘e. ‘A‘ole maopopo i kéia mau kanaka, no lakou ka mana nui o ka
ho‘okd ‘ana aku i ka hana ho‘oma‘au.

He aha ke
kumu no ka
ho‘oma‘au
‘ana?

Makemake ke kanaka ho‘oma‘au e ‘ike i ka mana nui ma luna o kekahi kanaka ‘€ a‘e.
Makemake nd ho‘i ke kanaka ho‘oma‘au e ho‘eha i kekahi kanaka ma o ka pa'‘i ‘ana a i ‘ole ka
‘Olelo ‘ino ‘ana. Hau'‘oli ke kanaka ho‘oma‘au i ka ‘ike ‘ana i ka maka‘u o kekahi kanaka ma muli
o kana hana, no ka mea, ia lakou he ho‘ailona ka maka‘u o ko lakou mana nui.

No kekahi mau ho‘oma‘au, ua ho‘oma‘au ‘ia nd paha lakou e kekahi kanaka ‘€ a‘e. A no laila,
hana ‘ino aku lakou no ka haehu o ka na‘au.

| kekahi manawa, e hana ka ho‘oma‘au i kéia mau hana ‘inoi mea e makemake ai na
kanaka ‘@ a‘e ia ia ai ‘ole e lilo ‘o ia i kanaka hanohano me na hoa aloha he nui.
‘O ke kumu kéia no ka mana nui o ka mea nana wale aku. Ina nana nui ke kanaka ho‘oma‘au i

na mana‘o o na kanaka ‘é a‘e a ho‘ike aku ia mau kanaka ia ia i ka hewa nui o ia ‘ano hana, a
laila, e ha‘alele paha ke kanaka ho‘oma‘au i ia ‘ano hana ‘ino.

He aha ia mea
o ka
ho‘oma‘au
‘enehana?

‘O ka ho‘oma‘au ‘enehana, he ‘6lelo ho‘oweliweli, he ho‘opunipuni a i ‘ole he hd‘eha na‘au i
kekahi kanaka ma o ka ‘enehana. Ho‘ohana ke kanaka ho‘oma‘aui ka punaewele, ke
kelepona pa‘a lima, ka lekauila, a i ‘ole ka ‘Olelo uila no ka hana ‘ino ‘ana.

E lilo ana ka ho‘oma‘au ‘enehana i mea ma‘a mau ‘oiai ho‘'ohana nui na kanaka i ka ‘enehana
no ka ‘Olelo pu ‘ana. He hana ‘ino no ka ho‘oma‘au ‘enehana.

Ina ua hana ‘ino kekahi kanaka ia ‘oe ma o ka ‘enehana a i ‘ole maopopo ia ‘oe no ko ha'i hana
‘ino ‘ia ‘ana, e ha'i pololei ‘oe i ke kumu a i ‘ole ka makua au e hilina'i nui ai i hiki ia 1akou ke
ho‘oponopono i ia pilikia.

Mokuna 2 Ha‘awina 2
No Kau Hana no ka Ho‘oma‘au ‘Ana

Pehea 1a ind ‘o wau ka mea e ho‘oma‘au ‘ia nei?

e E ha‘i ‘oe i kekahi makua. E ha'i ‘oe i kekahi makua i hilina‘i nui ai ‘oe. A ina
‘a‘ole lakou hana i kekahi mea, e ha'‘i hou aku ‘oe i kekahi makua a i ‘ole kekahi
kumu i mea e pau ai ka pilikia.

* E noho me kekahi hui. Makemake ke kanaka ho‘oma‘au i ka hana ‘ino ‘anai
kekahi kanaka e noho mehameha ana. Ina ‘oe noho me kekahi hui, ‘a‘ole paha e
‘imi hana ana ke kanaka ho‘oma‘au ia ‘oe ma muli o ka nui o na kdnaka ma kou
‘ao‘ao.

* |na ‘oe ikaika a ‘a‘ole nui kou maka‘u, e ho‘ole ‘oe i ka ho‘oma‘au. E
ho‘omau ana ke kanaka ho‘oma‘au i kdna hana ‘ino ina ‘o ia no‘ono‘o ‘a‘ole ‘oe e
ho‘ole ana ia ia. | kekahi manawa, hiki ia ‘oe ke ha‘i i ka ho‘oma‘au, “uoki” a ha‘alele
aku ‘oe i ia wahi. Me keia paha e ‘ike ai ke kanaka ho‘oma‘au i kou ho'ole ‘ana iaia
a mali‘a paha, ‘a‘ole ‘o ia hana ‘ino hou aku ia ‘oe.

e Ekomoinahuiai‘ole nahanailauna ‘oe me na hoa aloha hou aku. |
kekahi manawa, he kdkua ka hui pa ‘ana me na hoa aloha i maika‘i kou na‘au! He
kokua nui nd hoa aloha a he mea ia e ho‘ohau‘oli ai i kou na‘au!

Pehea 1a ina ‘o wau ka mea e nana aku nei i kekahi kanaka i ka ho‘oma‘au
‘ia ‘ana?

« E ha‘i ‘oe i kekahi kumu a i ‘ole kekahi makua. ‘A‘OLE KUPONO ka
ho‘oma‘au ‘ana. No ka hapa nui o0 na kanaka e ho‘oma‘au ‘ia nei, maka‘u loa lakou,
a ma muli o ia maka‘u, ‘a‘ole hiki ia lakou ke ha'‘i aku i kekahi makua a i ‘ole kekahi
kumu. Aka hiki no ia ‘oe ke kokua! E hana ‘oe i ka hana kipono a ha‘i ‘oe i ka
makua!

* E kako‘o ‘oe i ke kanaka e ho‘oma‘au ‘ia ana. | kekahi manawa, ‘o ka hana
maika‘i loa i hiki ia ‘oe ke hana, ‘o ia no ka lilo ‘ana i hoa aloha no ke kanaka e
ho‘oma‘au ‘ia ana. E ‘ike nd ‘oe i ka maika‘i o ia pumehana a aloha ma waena ou a
me ké&ia hoa aloha hou a ‘a‘ole paha ‘o ia e ho‘oma‘au hou ‘ia ana!

* E hdo‘ole ‘oe i ka ho‘oma‘au. Ina maika'‘i ‘oe a wiwo‘ole, e ha'i pololei ‘oe i ka
ho‘oma‘au, hewa loa kana hana a e aho ‘o ia e uoki i kdna hana. Ina ‘a‘ole ikaika
kou ‘ano ma ka ha‘i ‘ana aku i ka ho‘oma‘au, e ha‘alele ‘oe a hele wale aku i kahi ‘é.
Ina ha‘alele aku na kdnaka a pau e nana nei (he kokua n6 ho'i ka ‘imi ‘ana i makua),
‘a‘ohe anaina e nana aku ai i ka hana a ka ho‘'oma‘au. Makemake nui loa ka
ho‘oma‘au i ke anaina e ndna mai i ka nui o kona manal

Pehea 1& in& ‘o wau ka ho‘oma‘au?

* E no‘ono‘o maika‘i ‘'oe i kau e hana ana. Peheala ind ‘o ‘oe ia kanaka i
ho‘oma‘au ‘ia? ‘A'ole loa ‘oe makemake i ia ‘ano ‘ino, a no laila, mai péla ia ha'i.

» E ‘Olelo ‘oe me ka makua a i ‘ole me ke kumu. No ka hana ‘ino ‘ana ia ha'i,
‘a‘ole kupono kou hau‘oli i ka maka‘u a i ‘ole ke kaumaha o ha‘i. Ina p€la no, e ‘Olelo
pd ‘oe me kekahi makua a i ‘ole me kekahi kumu a ha'i ia ia no kou makemake e
ha‘alele i ia ‘ano hana ‘ino. Kaing, ‘a‘ole maopopo i ka makua a i ‘ole ke kumu, eia
ka, hiki no ia lakou ke kokua ia ‘oe!

Mokuna 2 Ha‘awina 2
Ha‘awina Kokua Aku, Kokua Mai

Ka Po‘aiapili 1

He haumana hou ko ka papa a ua ne‘e mai nei ‘o ia i Hawai‘i nei i k€la mahina aku nei.
Malie a hilahila kona ‘ano a noho ho‘okahi pinepine ‘o ia, no ka mea, ‘a‘ohe ona hoaaloha.
‘Ano ‘é kana ‘Olelo haole i lohe ‘ole mai ai ‘oe ma mua a pa‘akiki ka maopopo ‘ana o kana
‘Olelo. A ‘ike ‘oe id ia ma ka ho‘ohenehene ‘ia ‘ana ma muli o kona lole a me kana ‘6lelo no
kona mau kuli. Ia ia e naue aku ana i ka holo€g, ua pa'iki‘i ‘o Lehua ia ia me kana kelepona
me ka maopopo ‘ole i ia haumana hou. Ha'i akula ‘o ia i kona mau hoaaloha, “E nana mai,
e ho‘ouna ana wau i ia ki‘i i na kelepona o kéla me kéia kanaka o ka papa!” A ‘aka‘aka ‘o ia
id ia e no‘ono‘o mai ana i ka nui 0 ko ka haumana hou hilahila nui ke ‘ike na haumana a
pau o ka papa i ia ki‘i.

1. | kou ‘ikemaka ‘ana aku i kéia hana‘ino, pehea kou na‘au?

2. Pehea ‘oe e kokua aku ai i ka haumana hou?

3. Pehea ‘oe e paipai ai ia Lehua e ho‘0ki i ka ho‘oma‘au ‘enehana?

Ka Po‘aiapili 2

Ua ho‘ouna aku ‘o Palani i kekahi lekauila ho‘omake‘aka i nd kanaka he nui o kdna waihona
lekauila. | loko o ia lekauila, ua ho‘ololi ‘o ia i ka inoa o ka hame‘e i ka inoa o kona hoa
papa. A ua ho‘ouna aku n6 ho'i ‘o ia i ia lekauila ho‘omake‘aka i ia hoa papa ho‘okahi iho
no. | kou heluhelu

‘ana i ia lekauila maia Palani mai, ua kaumaha maila kou na‘au, no ka mea, ke
ho‘ohenehene ‘ia nei kekahi haumana me ka makemake e ho‘eha nui ‘ia kona na‘au.

1. | lalo nei, e kakau ‘oe i kekahi ‘Glelo i hiki ia ‘oe ke ho‘ouna aku id Palani no kou ho‘ike
‘ana aku ia ia i kou mana‘o no ka ho‘oma‘au ‘enehana.

Mokuna 2 Ha‘awina 3
Ha‘awina Ka ‘Olelo Kuhi ‘Ole

E heluhelu ‘oe i kéia mau paukd mai ka mo‘olelo no Kalei. E pane ‘oe i na ninau o lalo:

Ua komo aku ‘o Nani i loko o ka hale ‘aina a hele akula ‘o ia i mua pono o ka hui
hauwala‘au e noho pl ana ma ke pakaukau ho‘okahi. Lilo kéia hui i ka ‘aka‘aka nui a ‘a‘ole
lakou i ‘ike ia Nani e hele mai ana. “He aha 1a k& ‘oukou e ‘aka‘aka nei?” i ninau ai ‘o Nani
me ka leo huht loa a kiloi ‘o ia i ka pepa ana i ho‘onuminumi iho ai i loko o ka po‘ai o ia
mau hoa haumana. “Pehea 14?7 He mea ‘aka‘aka loa kéia ia ‘oukou?’ A ua pa‘a na waha a
pau i ka pi‘iwa loa i ka nui 0 ko Nani huh(, aka, kaka‘a maila na maka o Tanya.

Aia ‘o Keola me lakou ma ia pakaukau a ho‘opuka a‘ela ‘o ia i kona mana‘o me keia, “Ua
aha ‘ia mai nei. Ua hala kekahi mea ia‘u?”

Me ka pane ‘ole ia Keola, ho‘onui ‘o Nani i kona leo penei, “He mea ‘aka‘aka loa kéia, ‘ea?
A Ki‘i akula ‘o ia i ka pepa i numinumi ‘ia ma ke pakaukau a hapai ‘o ia i luna me ka ho‘ike
‘ana aku ia lakou pakahi a pau i ia pepa. ‘Oiai ‘0 ia e uhae ana i ia pepa, ua ho‘oweliweli ‘o
ia ia lakou, “E akahele ia‘u ma hope o ke kulal A ‘o kona kiloi wale akula no ia i ka ‘Opala i
ka ‘Gha o Tanya.

E maha‘oi mai ana na hoa kula ma na pakaukau ‘€ a‘e a ua hoihoi lakou i ka pilikia. E
kdamuamu ana ‘o Kalei me Nani, aka, ‘a‘ohe ona hoihoi i ka hakaka ‘ana. A ma mua o ko
kekahi kaikamahine pane ‘ana aku ia Nani, ua ha‘alele akula ‘o ia me ka hahai pu ‘ana o
Kalei ma hope ona.

E pane ‘oe i kéia mau ninau me ka ‘ike mai ka pauku o luna nei:
1. He aha ka ‘Olelo e ho‘ike nei ia ‘oe i ko Nani na‘au?

2. He aha na hana ‘Olelo ‘ole e ho‘ike nei ia ‘oe i ko Nani na‘au?

3. He aha kekahi mau ‘Glelo kuhi ‘ole i hiki ia Nani ke ho‘opuka no ka ho‘ike ‘olu‘olu ‘anai
kona na‘au?

